
Hitanjalimuniproktam Balakrishnamantra Stotram

ಹಿತಾಂಜಲಿಮುನಿಪ್ರೋಕ್ತಂ ಬಾಲಕೃಷ್ಣಮಂತ್ರಸ್ತೋತ್ರಂ

ಹಿತಾಂಜಲಿಮುನಿರ್ನಾರಾಯಣಂ ಭಜನ್ ಕಥಾಮೃತಂ .

ಪಾಯಯತ್ಯೇವ ಲೋಕಾಂಶ್ಚ ಮಂತ್ರಾನ್ ದದಾತಿಮೋಕ್ಷದಾನ್ ..೩೦..

ನಿರ್ಮೋಹಕಾರಕಂ ಮುಮುಕ್ಷುಭ್ಯೋ ದೇಹಿಭ್ಯ ಆದರಾತ್ .

“ಓಂ ನಮಃ ಶ್ರೀಕೃಷ್ಣನಾರಾಯಣಾಯ ಸ್ವಾಮಿನೇ ಸ್ವಾಹಾ” ..೩೧..

“ಕಾಲಮಾಯಾಪಾಪಕರ್ಮಶತ್ರುಯಾಮ್ಯಕುಹೃದ್ಭಯಾತ್ .

ಶೂಲಮೀನಧ್ವಜಧನುಶ್ಚಕ್ರಸ್ವಸ್ತಿಕವಾನವ” ..೩೨..

“ಶರಣಂ ಶ್ರೀಕೃಷ್ಣನಾರಾಯಣೋಽಸ್ತು ಮಮ ಸರ್ವದಾ” .
“ಬ್ರಹ್ಮಾಽಹಂ ಶ್ರೀಕೃಷ್ಣನಾರಾಯಣಭಕ್ತೋಽಸ್ಮಿ ಶಾಶ್ವತಃ ..೩೩..

ಅನಾದಿಶ್ರೀಕೃಷ್ಣನಾರಾಯಣಃ ಸ್ವಾಮೀ ಪತಿಶ್ಚ ಮೇ” .
“ಬಾಲಕೃಷ್ಣಃ ಪರಬ್ರಹ್ಮ ಮಮ ವೈ ಶಾಶ್ವತಃ ಪತಿಃ ..೩೪..

ಪಿತಾ ಬಂಧುಃ ಸುಹೃನ್ಮಿತ್ರಂ ರಕ್ಷಕಃ ಪಾಲಕೋಽಸ್ತು ಸಃ” .
“ಓಂ ಮಾಂ ಶ್ರೀಬಾಲಕೃಷ್ಣಾಯ ಸಮರ್ಪಯಾಮಿ ಓಂ ನಮಃ” ..೩೫..

“ಓಂ ಶ್ರೀಲಕ್ಷ್ಮ್ಯೈ ಮಹಾಲಕ್ಷ್ಮ್ಯೈ ದುಃಖಭಂಕ್ತ್ರ್ಯೈ ಶ್ರಿಯೈ ನಮಃ” .
“ಕೃಷ್ಣಸ್ಯ ವಲ್ಲಭೋಕ್ತೋಽಹಂ ಶ್ರೀಹರಿಃ ಶರಣಂ ಮಮ” ..೩೬..

“ಶ್ರೀಕೃಷ್ಣೋವಲ್ಲಭಶ್ಚಾರ್ಯಃ ಶ್ರೀಸ್ವಾಮೀ ಶರಣಂ ಮಮ” .

“ಶ್ರೀಕೃಷ್ಣೋವಲ್ಲಭಃ ಸ್ವಾಮೀ ಶ್ರೀಹರಿಃ ಶರಣಂ ಮಮ” ..೩೭..

“ಪ್ರಭುಃ ಕೃಷ್ಣೋ ಮಾಲತೀನಾರಾಯಣಃ ಶರಣಂ ಮಮ” .

ಹಿತಾಂಜಲಿಮುನಿರ್ಬದ್ರಿ ಮಂತ್ರಾನೇವಂವಿಧಾನ್ ಬಹೂನ್ ..೩೮..

ಮುಮುಕ್ಷುಭ್ಯೋಽರ್ಪಯತ್ಯೇವ ಕರೋತಿ ಬಂಧವರ್ಜಿತಾನ್ .

ಮಹಾಭಾಗವತಾನ್ ಲೋಕಾನ್ ಕೃತ್ವಾ ದದಾತಿಮೋಕ್ಷಣಂ ..೩೯..

ಇತಿಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ತಿಷ್ಯಸಂತಾನಾತ್ಮಕಸ್ಯ ಚತುರ್ಥಖಂಡೇ
೩೬-ಅಧ್ಯಾಯಾಂತರ್ಗತಂ ಹಿತಾಂಜಲಿಮುನಿಪ್ರೋಕ್ತಂ ಬಾಲಕೃಷ್ಣಮಂತ್ರಸ್ತೋತ್ರಂ
ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೪.ಅಧ್ಯಾಯ ೩೬/೩೦-೩೯..

lakShmInArAyaNIyasaMhitA . khaNDa 4. adhyAya 36/30-39..

